СТЕНОГРАФСКИ БЕЛЕШКИ
од  Првото продолжение на 65-тата седница 
на Собранието на Република Македонија, одржана на 1 јули 2013 година


Седницата се одржа во Собранието на Република Македонија, сала 1, со почеток во 11,27 часот. 
Седницата ја отвори и на неа претседаваше господин Трајко Вељаноски, претседател на Собранието на Република Македонија.
Трајко Вељаноски: Дами и господа пратеници,
Продолжуваме со  Шеесет и петтата седница на Собранието на Република Македонија.
Пратениците Ристо Манчев, Горан Минчев, Игор Ивановски, Павле Трајанов, Славе Гошев, Малиша Статнковиќ, Владимир Ѓорчев, Марија Рашковска, Фијат Цаноски, Ленче Николовска, Тито Петковски, Ана Павловска Данева, Тања Томиќ, Али Ахмети, Хајрије Мисини, Рафет Муминовиќ, Џеват Адеми, Мендух Тачи, Наташа  Савова Салковска, Недим Рамизи и Благородна Дулиќ, ме известија дека се спречени да присуствуваат на седницата.
Минуваме на точката 9 - Прeдлог на закон за изменувaње и дополнување на Закон за царинската тарифа по скратена постапка - второ и трето читање.
Извештаите на Комисијата за финансирање и буџет како матично работно тело и Законодавно-правна комисија и на Комисијата за европски прашања ви се доставени односно  поделени. 
Комисијата за финансирање и буџет како матично работно тело и Законодавно-правна комисија не поднесоа дополнет предлог на закон, бидејќи на нивните седници не беа усвоени амандмани што е услов за изготвување на дополнет предлог на закон. 
Отворам општ претрес.
Ги повикувам предлагачот и пратениците кои сакаат да говорат по општиот претрес по Предлогот на закон да се пријават за збор.
Благодарам.
За збор се јави и има збор заменикот министер за финансии, повелете. 
Ардиан Џеладини: Благодарам господине претседател. 
Почитувани присутни, почитувани пратеници. 
Со измените и дополнувањата на Законот за царинска тарифа, се врши усогласување на нормативниот дел на овој закон со регулативата на Европската унија и со статистичка и општа царинска тарифа, односно се дополнува обврската за пренос на националната легислатива утврдена во Националната програма за усвојување на правото на Европската унија, како држава кандидати и истовремено се обезбедува правен основ за едно смерно применување на царинската тарифа. 
Исто така со цел да се подобри конкурентноста на исходот на домашната индустрија се предлага да се овозможи постојано увозот на стоки, одредени, благородни, необработени метали како што е златото и платината, без оглед на потеклото. Исто така се предлага да се либерализира трговијата со злато, односно царинската стапка од 7% да биде 0% при превозот на златото за инвестиции и другите златни легури со разна чистотија. 
Со донесување на предлозите ќе се изврши либерализација на прометот на трговијата со злато, за инвестиции како увозот на необработени благородни метали и со тоа и производот и извозот со катализатори и нивно учество во структурата на општиот извоз ви благодарам. 
Трајко Вељаноски: Благодарам.
Има збор госпоѓа Марку Јулиета, повелете. 
Јулиета Марку: Благодарам. 
Почитувани пратеници, почитуван заменик министер, 
Денес пред нас имаме Предлог закон за изменување и дополнување на Законот за царинска тарифа. Со измените на овој Предлог закон се овозможува исполнување на обврската за да се обезбеди правен основ за еднократно спроведување на царинската тарифа. Овој закон има знак на Европската унија што значи дека со измените и дополнувањата на овој закон се врши усогласување на нормативниот дел на овој закон со регулативата на Советот за тарифна и статистичка номенклатура. 
Со предложените измени во царинската тарифа која е составен дел на овој закон се овозможува увоз без царини за одредени стоки. Ова е со цел за да се подобри конкурентноста на извозот на домашната индустрија со што се овозможува полн увоз без царини за одредени благородни метали како што е златото и платиниумот. 
Исто така, нема да се земе предвид од која земја е потеклото на овие метали, односно царинската стапка од 7% ќе биде 0% при превозот на благородните метали за инвестиции. Со предложените измени на членот 3-а, се подобрува текстот при што се вели: „единствена тарифна стапка од 15%, вредноста на царините се спроведува кога стоката која е испратена со доставот на едно лице до друго физичко лице и за стока која е во личниот багаж на патникот“. Со еден збор, со предложените измени во царинската тарифа која е составен дел на овој закон се овозможува увоз без царина за одредени необработени стоки. Ви благодарам. 
Трајко Вељаноски: Благодарам.
Бидејќи е исцрпена листата на пријавени за збор, констатирам дека општиот претрес по Предлогот на законот е завршен. Со оглед на тоа што не е поднесен дополнет предлог на закон на кој може да се поднесуваат амандмани за седницата на Собранието, преминуваме на одлучување по Предлогот на законот во целина.
Молам службите да утврден точен број на присутни пратеници во салата.
Согласно член 165 од Деловникот на Собранието, гласањето по оваа точка ќе го извршиме по завршувањето на другите точки. 
Минуваме на точката 10 - Предлог на закон за гаранција на Република Македонија  на обврските по преземен и изменет договор за заем за проектот за подобрување на постојната регионална и локална патна мрежа, кој ќе се склучи меѓу Меѓународната банка за обнова и развој Светска банка и Јавното претпријатие за државни патишта по скратена постапка - второ и трето читање.
Извештаите на Комисијата за финансирање и буџет како матично работно тело и Законодавно-правна комисија ви се доставени односно  поделени. 
Комисијата за финансирање и буџет како матично работно тело и Законодавно-правна комисија не поднесоа дополнет предлог на закон, бидејќи на нивните седници не беа усвоени амандмани што е услов за изготвување на дополнет предлог на закон. 
Отворам општ претрес.
Ги повикувам предлагачот и пратениците кои сакаат да говорат по општиот претрес по Предлогот на закон да се пријават за збор.
Благодарам.
Има збор заменикот министер за финансии, повелете. 
Ардиан Џеладини: Благодарам господине претседател.
Почитувани пратеници, целта на проектот за подобрување на постоечката матна мрежа, регионалната и локалната е подобрување на состојбата во која што се наоѓаат регионалните и локалните патишта во Република Македонија. 
Дополнително овој проект има за цел на намалување на трошоците за пристап до општините во Република Македонија, до разните пазари. Предлогот за донесување на Законот со скратена постапка произлегува од потребата да нема заостанување на имплементацијата на овој битен проект поради претходната трансформација на Агенцијата за државни патишта во јавно претпријатие. Управата на директорите на Светската банка се одржа на 24 јуни 2013 година со што банката и официјално го прифати ова претпријатие како носител на овој проект. Проектот треба да заврши во јули 2015 година. Благодарам. 
Трајко Вељаноски: Благодарам и јас.
Бидејќи е исцрпена листата на пријавени за збор, констатирам дека општиот претрес по предлогот на законот е завршен.
Со оглед на тоа што не е поднесен дополнет предлог на закон на кој може да се поднесуваат амандмани за седницата на Собранието, преминуваме на одлучување по Предлогот на законот во целина.
Согласно член 165 од Деловникот на Собранието гласањето по оваа точка ќе се изврши по завршувањето на сите точки од овој дневен ред. 
Минуваме на точката 11 - Предлог на закон за гаранција на Република Македонија  на обврските по договор за заем наменет за дополнително финансирање на проектот Ветерен парк Богданци кој ќе се склучи меѓу Кредитна банка за обнова КЕВ и АД ЕЛЕМ по скратена постапка - второ и трето читање.
Извештаите на Комисијата за финансирање и буџет како матично работно тело и Законодавно-правна комисија ви се доставени односно  поделени. 
Комисијата за финансирање и буџет како матично работно тело и Законодавно-правна комисија не поднесоа дополнет предлог на закон, бидејќи на нивните седници не беа усвоени амандмани што е услов за изготвување на дополнет предлог на закон. 
Отворам општ претрес.
Ги повикувам предлагачот и пратениците кои сакаат да говорат по општиот претрес по Предлогот на закон да се пријават за збор.
Благодарам.
Бидејќи нема пријавени за збор, констатирам дека општиот претрес по предлогот на законот е завршен.
Со оглед на тоа што не е поднесен дополнет предлог на закон на кој може да се поднесуваат амандмани за седницата на Собранието, преминуваме на одлучување по Предлогот на законот во целина.
Согласно член 165 од Деловникот на Собранието гласањето по оваа точка ќе се изврши по завршувањето на сите други точки. Благодарам
Минуваме на точката 12 - Дополнет предлог на закон за изменување и дополнување на Законот за животна средина по скратена постапка - второ и трето читање.
Дополнетиот предлог на Комисијата за транспорт, врски и екологија како матично работно тело и Законодавно-правна комисија ви е доставен. 
Отворам општ претрес и претрес по членот 17 на Дополнетиот предлог.
Ги повикувам предлагачот и пратениците кои сакаат да говорат по општиот претрес по претресот 17 на Дополнетиот Предлогот на закон да се пријават за збор.
Благодарам.
Бидејќи нема пријавени за збор, констатирам дека општиот претрес и претресот по членот 17 на дополнетиот предлог на законот е завршен.
Врз основа на член 156 став 2 од Деловникот на Собранието за седницата на Собранието не се поднесени амандмани на Дополнетиот предлог на закон, поради тоа што Собранието не усвои ниту еден амандман од Дополнетиот предлог, врз основа на член 162 од Деловникот на Собранието, преминуваме на гласање по Предлогот на закон во целина. 
Гласањето за оваа точка согласно член 165 од Деловникот на Собранието ќе се изврши по завршувањето на другите точки. 
Минуваме на точката 12 - Предлог на закон за изменување на Закон за тутун и тутунски производи по скратена постапка - второ и трето читање.
Извештаите на Комисијата за земјоделство, шумарство и водостопанство како матично работно тело и Законодавно-правна комисија ви се доставени односно поделени. 
Комисијата за земјоделство, шумарство и водостопанство како матичо работно тело и Законодавно-правна комисија не поднесоа дополнет предлог на закон, бидејќи на нивните седници не беа усвоени амандмани што е услов за изготвување на дополнет предлог на закон.
Отворам општ претрес.
Ги повикувам предлагачот и пратениците кои сакаат да говорат по општиот претрес по Предлогот на закон да се пријават за збор.
Благодарам.
Бидејќи нема пријавено за збор, констатирам дека општиот претрес по Предлогот на законот е завршен. 
Со оглед на тоа што не е поднесен дополнет предлог на закон на кој што може да се поднесуваат амандмани за седницата на Собранието, преминуваме на одлучување по предлогот на закон во целина. 
Согласно член 165 од Деловникот на Собранието гласањето по оваа точка ќе се изврши по завршувањето на другите точки. 
Минуваме на точка 14 – Предлог на закон за изменување и дополнување на Закон за минерални суровини по скратена постапка – второ и трето читање. 
Извештаите на Комисијата за економски прашања како матично работно тело и Законодавно правната комисија ви се доставени, односно ви се поделени. 
Комисијата за економски прашања како матично работно тело и Законодавно правната комисија не поднесоа дополнет предлог на закон, бидејќи на нивните седници не беа усвоени амандмани што е услов за изготвување на дополнет предлог на законот. 
Отварам општ претрес.
Ги повикувам предлагачите и пратениците кои сакаат да говорат по општиот претрес по предлогот на закон да се пријават за збор. 
Благодарам. 
Бидејќи нема пријавено за збор, констатирам дека општиот претрес по предлогот на законот е завршен. 
Со оглед на тоа што не е поднесен дополнет предлог на закон на кој може да се поднесуваат амандмани за седницата на Собранието, преминуваме на одлучување по Предлогот на закон во целина. 
Согласно членот 165, гласањето за оваа точка ќе се изврши по завршувањето на другите точки. 
Ги замолувам пратениците да влезат во салата, затоа што преоѓаме на гласање. 
Молам службите да утврдат точен број на присутни пратеници во салата. 
Во салата има присутно 61 пратеник. 
Ги замолувам пратениците да влезат во салата за да прејдеме на гласање. 
Ги замолувам пратениците да влезат во салата.
Има присутно 61 пратеник, ги гласаме сите закони кои што претходно ги поминавме. 
Потребно е уште еден пратеник. 
Молам службите повторно да избројат колку има пратеници во салата. 
Во салата има 62 пратеници, може полноважно да се гласа. 
Минуваме на точка 9 – Предлог на закон за изменување и допонување на Закон за царинска тарифа по скратена постапка.
Предлогот на закон во целина го ставам на гласање. 
Ве повикувам да гласаме. 
Благодарам. 
Вкупно гласаа 59 пратеника, за 56 пратеници, 2 воздржани, 1 против. 
Констатирам дека Собранието го донесе Законот за изменување и дополнување на Закон за царинска тарифа. 
Минуваме на точка 10 – Предлог на закон за гаранција на Република Македонија по обврските по превземен и изменет договор за заем на проектот за подобрување на постојната регионална и патна мрежа која ќе се склучи помеѓу Народната банка за обнова и развој Светската банка и Јавното претпријатие за државни патишта по скратена постапка. 
Предлогот на закон во целина го ставам на гласање. 
Ве повикувам да гласаме. 
Благодарам. 
Вкупно гласаа 61 пратеник. Од нив за предлогот на законот гласаа 57, воздржани 3, против 1. 
Констатирам дека Собранието го донесе Законот за гаранција на Република Македонија на обврските  по превземен и изменет договор за заем на проектот за подобрување на постојната регионална и локална патна мрежа која ќе се склучи помеѓу Народната банка за обнова и развој Светската банка и Јавното претпријатие за државни патишта.
Минуваме на точка 11 – Предлог на закон за гаранција на Република Македонија на обврските по договор на заем наменет за дополнително финансирање на проектот „Ветерен пат Богданци“ кој ќе се склучи помеѓу Кредитна банка за обнова – КфВ и АД ЕЛЕМ, по скратена постапка.
Предлогот на закон во целина го ставам на гласање. 
Ве повикувам да гласаме.
Благодарам. 
Вкупно гласаа 60 пратеника. Од нив за гласаа 56, воздржани 3, против 1. 
Констатирам дека Собранието го донесе Законот за гаранција на Република Македонија на обврските по договор на заем наменет за дополнително финансирање на проектот „Ветерен пат Богданци“ кој ќе се склучи помеѓу Кредитна банка за обнова – КфВ и АД ЕЛЕМ.
Минуваме на точка 12 – Дополнет предлог на закон за изменување и дополнување на Законот за животна средина, по скратена постапка.
Предлогот на закон во целина го ставам на гласање. 
Ве повикувам да гласаме.
Благодарам. 
Вкупно гласаа 61 пратеник. Од нив за предлогот гласаа 55, воздржани 6, против нема. 
Констатирам дека Собранието го донесе Законот за изменување и дополнување на Законот за животна средина. 
Минуваме на точка 13 – Предлог на закон за изменување на Закон за тутун и тутунски производи, по скратена постапка. 
Предлогот на закон во целина го ставам на гласање.
Ве повикувам да гласаме. 
Благодарам. 
Вкупно гласаа 59 пратеника. За гласаа 56, воздржани 3, против нема.
Молам службите да утврдат точен број на присутни пратеници во салата. 
Во салата нема доволно пратеника. Го поништуваме гласањето.
Ги повикувам претниците да влезат во салата за да прејдеме на гласање. 
Сега има 62 пратеника, може полноважно да се гласа. 
Предлогот на Закон во целина го ставам на гласање. 
Ве повикувам да гласаме. 
Благодарам. 
Вкупно гласаа 61 пратеник, за гласаа 56, 5 воздржани, против нема. 
Констатирам дека Собранието го донесе Законот за изменување на Закон за тутун и тутунски производи. 
Во салата има присутно 62 пратеника. 
Минуваме на точка 14 – Предлог на закон за изменување и допонување на Законот за минерални суровини по скратна постапка. 
Предлогот на закон во целина го ставам на гласање. 
Ве повикувам да гласаме.
Благодарам. 
Вкупно гласаа 63 пратеника. Од нив за предлогот на закон гласаа 56, воздражани 7, против нема никој. 
Констатирам дека Собранието го донесе Законот за изменување и дополнување на Законот за минерални суровини. 
Бидејќи дневниот ред е исцрпен, констатирам дека Шеесет и петтата седница на Собранието на Република Македонија е завршена. 
Ви благодарам.
(Седницата заврши во 12,02 часот) 

